
□ Lanz Haijyangz Moz Beibei /蓝海洋 莫蓓蓓

Gij Golwgnyez Henz Dahhoengz

“Mbouj youqgaenj, danghnaeuzcaen dwg caeggeq, hix mbouj daeujdaengz ranz raeuz hane, duznou ndonjhaeuj diemq gai ding, mbouj miz mazhuq gwn.”
“Mehmbwn ha, cib lai bi mboujmiz caeggeq lo! Daj bihaenx bohmwngz……”Daxmeh de baez ngeixdaengz cib lai bi gaxgonq caeggeqciengjlued daengx mbanj, goenjcuggaemh boh Lungz Byauh bae, yienz-naeuz gij saeh neix gaenq gvaqbaehaujlai bi lo, hoeng baez siengj daengxndang vanzlij unqnem, danghnaeuzmbouj dwg rex dawz Lungz Byauh, degaenq laemx roengzbae lo.
“Meh, cuengqsim.”Lungz Byauhrex daxmeh daengz gwnz congz, hawj

de ninz roengzbae, doeklaeng daj lajcongz rag ok gwed hingzlij daj Yangh-gangj daiq dauq, gej cag, youq ndawlaep lumhlax ok fag cungqdinj he,youh lumhlaep dwk coq gij bikmax,dawz cungqdinj cap youq gwnzgyaeujvaq, ndwn hwnjdaeuj naeuzdaxmeh de,“meh, gou okbae yawj-

yawj.”
“Guh maz, mwngz fatbag lo.”Daxmeh de song fwngz got mbaq de,naengh youq henz congz linjbyuxbyuxhemq hwnjdaeuj:“Neix miz maz ndei-yawj?”
“Danghnaeuz caen dwg caeggeqciengjgiep ranz Cinz Dayenz, gou aeu

bae bangfwngz.”
“Luenhngab! Mwngz siengj baera dai? Gyoengqde daeuj ciengjluedmbouj dwg boux song boux ndwi,mwngz miz geij aen gyaeuj?”
“Meh——”
“Mbouj baenz, mwngz mboujndaej okbae……” (caengz sat)

红 水 谣

bouxbien Moz Beibei

Lwg roegvaiqguhvaiqguz doek-seng gvaqlaeng, daxmeh ngoenzngoenzhaet ok haemh dauq, hawj gyoengqdera gijgwn ceiq ndeigwn. Miz daxmehsaeqsim dajleix henhoh, sam duzroegvaiqguhvaiqguz iq cungj majhunglo. Miz ngoenz ndeu, daxmeh naeuzgyoengqde:“Gyoengqlwg, seizneix soundaej ok baihrog bae, yawjyawj gwnz-biengz, hag saekdi bonjsaeh lo.”Samduz roegvaiqguhvaiqguz iq dingq lebuenq coenz vah baihgwnz, gikdoenghdangqmaz, buenq coenz vah baihlajcix mbouj dingq haeuj rwz. Yiengh-neix, moix baez daxmeh okbae ragijgwn seiz, gyoengqde couh bae gwnzdiegnywj、gwnz ndoi doxmbin guh-caemz, angq dangqmaz bae. Mwhgyoengqde yawjraen doengh duz roegwnq, gamz nyefaex guh rongz,roxnaeuz gaeb duznon iq seiz, lij roxgigi goekgoek, riu gyoengqde ngawz ne.Miz mbat ndeu, duz rwi ndeumuengh raen sam duz roegvaiq-guhvaiqguz iq, cingq riu bouxwnq,couh naeuz:“Gyoengq roegvaiqguh-vaiqguz iq ha, lij lix couh yaek hag roxguhhong, swhgeij mbouj guh, dauqfanjriu bouxwnq, neix mbouj baenz geijlaibw.”Sam duz roegvaiqguhvaiqguz iqdingq le, nyinhnaeuz ndeiriu, sing gokhemq naeuz duzrwi:“Miz daxmehguhhong hawj dou, mwngz youq mbwqla, guenj saeh dou baenzlai!”Seizneix youh miz duz roegvenzrox ciengq go ndeu mbin gvaqdaeuj,de aeu sing go ceiq ndeidingq, gienqnaeuz sam duz roegvaiqguhvaiqguz iq:
“Couh yaek fwn doek lo, vaiq baemagya maenh aen ranz sou ba, mboujnexyaek deng rumz bongj deuz bw!”Roegvaiqguhvaiqguz iq ndatheiq hannaeuz:“Miz daxmeh gya maenh hawjdou, mbouj yungh mwngz guenjbaenzlai.”Youh miz duz roeggapbeg ndeumbin gvaqdaeuj lo, naeuz sam duzroegvaiqguhvaiqguz: “Gyoengq lwg-nyez, vaiq bae ra saekdi gijgwn romcomz roengzdaeuj ba, mboujnexngoenzfwn yaek deng iek bw.”“Mizdaxmeh ra gijgwn hawj dou, doumbouj ndaej deng iek law.”Sam duzroegvaiqguhvaiqguz iq vanzlij mboujdingq gienq saekdi caemhcaiq gigsimfanz dem.Sawqmwh, rumz haenq bongjhwnj, mbwn doek fwnraq. Sam duzroegvaiqguhvaiqguz iq dauqma ndaw-ranz. Ciengz aen ranz deng rumz bongjlak lo, daxmeh vanzlij caengz dauqmaranz. Sam duz de youh nit youh iek,

doxing youq ndaw gizgungx ndeu, deqdaxmeh dauqma.Gvaq le yaep ndeu, daxmehndang naiqnueknuek, soemh fwnraqdauqma daengz ranz. Caenhguenj bwnde deng raemxfwn rwed mbaeq liux lo,hoeng ndaw bak vanzlij gamz mizhaujlai duznonlwg.Roegvaiqguhvaiqguz iq baezrumh hwnjbae, gijgwn ndaw bakdaxmeh, deng ciengj bae seuqsat. Gwnimq le, couh doxing youq lajfweddaxmeh, ninzndaek fodfod lo.Ngoenz daihngeih, fwn vanzlijdoek mbouj dingz. Daxmeh baenz-bingh lo, daengx ndang saenzdedded.De couh naeuz duzdaeuz:“Mwngz baefuz naj ciengz deng rumz bongj lakhaenx hwnjdaeuj, mboujnex raeuzcouh yaek deng dainit lo.”“Daxmeh,gou hix gig nit, mwngz yawj, gij fwedgou cungj iet mbouj ndaej soh lo,baenzlawz bae fuz faqciengz ha!”Duzdaeuz han naeuz.Daxmeh gyangz gaemz heiqnaekgywg ndeu, doiq duzngeih naeuz:
“Lwg ha, mwngz bae henz dah aeu diraemx ndeu ma, daxmeh fatndat, hozcungj hawq yaek ok hoenz lo.”
“Daxmeh, gij rumzraq baihrog, yaekbongj gou roengz ndaw dah bae bw,mwngz vanzlij nyaenx saekdi gonqba.”Duzngeih naeuz.Daxmeh roegvaiqguhvaiqguzmbouj miz banhfap, cij ngauzgyaeujsadsad.Youh gvaq ngoenz ndeu, mbwngvengq lo. Hoeng, daxmeh bingh engqnaek lo. Sam duz lwg cungj hemqdungx iek, daxmeh hix siengj gwnsaekdi doxgaiq. Yienghneix, de couhnaeuz duzsam naeuz:“Lwg ha, daxmehseizneix iek lo, mwngz ndaej bangdaxmeh, ra saekdi doxgaiq gwn lwi?”
“Mbouj ndaej ha, daxmeh, gou hixsong ngoenz mbouj ndaej gwn doxgaiqlo, gou deng iek ndaej ndwn cungjndwn mbouj hwnjdaeuj lo.”Daxmehmuenghyawj gyoengq lwg haengj gwngik guh、damdoz youq onj, ndawsimgaek dangqmaz: Doenghbaez couhmbouj wngdang ungjcungh gyoengq

lwg baenzlai. De muenghyawj sam duzlwg, ndawsim youh dot youh get, cohgyoengqde danq gaemz heiq naekgywgndeu, gaenlaeng saenq gij rengzdaengx ndang, mbe fwed mbin deuz lo.Gyoengq roegvaiqguhvaiqguz iqraen neix, doq bae gyaep daxmeh,daejnganga hemq gok naeuz:“Daxmeh,mwngz dauqma ha! Dou yaek yunghgij nyefaex ceiq gietsaed, guh ranzmoq hawj mwngz, yaek aeu raemx-

mboq liengzsisi, hawj mwngz gaijhozhawq, yaek bae ra gij doxgaiqndeigwn, hawj mwngz gwn imq.”Hoeng daxmeh cix mbouj caiq dox-dauq.Daj baezneix hwnj, sam duzroegvaiqguhvaiqguz iq mbouj mizdaxmeh ganq lo, gyoengqde ienqhoijswhgeij doenghbaez mbouj roxsoq gikguh saeh, gag ra gwn gag guh rongzciengx bak bonjfaenh lo.

□□ Moz Gwzli /莫克利

Roegvaiqguhvaiqguz Iq
小 布 谷 鸟

Binaengz ngoenz ndwenbet,Caez gvaq ciet angqyangz,Nyiedbingj rang youh rang,Bang dem bang bae cawx.
Baij bingj baiq ronghndwen,Caez eu fwen danq dangj,Bouxboux eu ndaej angq,Fangzhwnz sangj gag riu.
Bouxcoz comz gangjgoj,Dox soqhoj lwnhnyi,Yiengj saeh angq lai di,Aen sim liz ndaej gyawj.
Boux dog youq dieg rog,Gag dog boux ndeu gwn,Ronghndwen youq gyang mbwn,Fangzhwnz raen beixnuengx.
Gyoengqvunz cuengq daeng’va,Muengh guekgya hwngvuengh,

Ranzranz miz maqmuengh,Youq hoengzbuengj mizmingz.
Doengzcaez gwn haeuxcaeuz,Naeuz gwn laeuj va’gviq,Doiq daengx ranz cungj dij,Gij saehnieb ndaej hwng.
Daxmeh dem gouh dawh,Naeuz dwg cawq doh gou,Dingh aeu hawj gou louz,Meh siengj gou dahraix.
Naeuz gou youq baihrog,Gag boux dog ndwenngoenz,Mbouj ndaejhoengq saek ngoenz,Youq gwnz roen soengq hek.
Singj daeuj raemxda lae,Youq dieggyae niemh meh,Cungj mbouj cej saekcoenz,Bohmeh aen nanz bauq.

□□ Suh Dazcin /苏达进

Cingz Ndwenbet


